
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩০
বন-ফুল।




ফুলের বলয় নাইক হাতে
কুসুমের হার ফুলের সিঁথি—

কুসুমের মালা জড়ায়ে মাখে
স্মরণে কেবল রাখিনু গাঁথি!

এলো এলো চুলে ফিরিব বনে
রুখো রুখো চুল উড়িবে বায়ে!

ফুল তুলি তুলি গহনে বনে
মালা গাঁথি গাঁথি পরিব গায়ে।

হায়রে সে দিন ভুলাই ভালো।
সাধের স্বপন ভাঙ্গিয়া গেছে!

এখন মানুষে বেসেছি ভালো—
হৃদয় খুলিব মানুষ কাছে!

হাসিব কাঁদিব মানুষের তরে
মানুষের তরে বঁধিব চুলে—

মাখিব কাজল আঁখিপাত ভরে
কবরীতে মণি দিবরে তুলে।

মুছিনু নীরজা! নয়নের ধার,
নিভালাম সখি হৃদয় জালা!

তবে সখি আয় আয় দুজনায়
ফুল তুলে তুলে গাঁথিলো মালা।

